ՏԵՂԵԿԱՆՔ ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 23-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ և 2001 ԹՎԱԿԱՆԻ ՄԱՐՏԻ 14-Ի N 192 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
ՎԵՐԱԲԵՐՅԱԼ

     «Հայաստանի Հանրապետության կառավարության 2006 թվականի նոյեմբերի 23-ի N 1910-Ն որոշման մեջ փոփոխություններ կատարելու և 2001 թվականի մարտի 14-ի N 192 որոշումն ուժը կորցրած ճանաչելու մասին» ՀՀ կառավարության որոշման նախագծի ընդունումը նպատակ ունի պարզեցնելու հասարակության և պետության հանդեպ հատուկ ծառայություններ ունեցած քաղաքացիների գերեզմանի բարեկարգման, մահարձանի և հուշատախտակի պատրաստման և տեղադրման համար տրամադրվող աջակցությունը: 
    Նախագծի ընդունմամբ հնարավորություն կստեղծվի այսուհետ աջակցությունը տրամադրել ՀՀ վարչապետի որոշման հիման վրա, որը ավելի պարզեցված և ժամանակի առումով ավելի կարճ, այլ ոչ թե ՀՀ կառավարության որոշմամբ, որը պահանջում է սահմանված ընթացակարգ:
  Այսուհետ ՀՀ պետական բյուջեով նախատեսված է հատուկ տող Հասարակության և պետության հանդեպ հատուկ ծառայություններ ունեցած քաղաքացիների մահվան դեպքերում հրաժեշտի ծիսակատարությունների և թաղման կազմակերպան, գերեզմանի բարեկարգման, մահարձանի և հուշատախտակի պատրաստման և տեղադրման համար:Ներկայումս տվյալ գումարները հատկացվում էին Հայաստանի Հանրապե​տու​թյան կառավարության պահուստային ֆոնդի հաշվից:
   Գործող կարգով աջակցություն կարող էին ստանալ միայն առաջին հերթի ժառանգները, նախագծով նախատեսում է աջակցություն ցուցաբերել նաև երկրորդ հերթի ժառանգներին:
